
O IZVRSAVANJU BUDZETA KANTONA SARAJEVO

Nosilac izrade: Ministarstvo finansija

Sarajevo, oktobar 2024. godine



Na osnovu ¢l. 18. tacka b) 1 38. stav (6) Ustava Kantona Sarajevo ("Sluzbene novine Kantona
Sarajevo" br: 1/96, 2/96, 3/96, 16/97, 14/00, 4/01, 28/04, 6/13 1 31/17), Skupstina Kantona Sarajevo, na
sjednici odrZanoj . godine, donijela je

Nacrt

ZAKON
O IZVRSAVANJU BUDZETA KANTONA SARAJEVO
ZA 2025. GODINU

I OPCE ODREDBE
Clan 1.
(Predmet Zakona)

Ovim zakonom ureduje se: struktura prihoda i primitaka, te rashoda i izdataka Budzeta Kantona
Sarajevo za 2025. godinu (u daljnjem tekstu: Budzet) i njegovo izvrSavanje, prioriteti placanja, obim
zaduzivanja, upravljanje dugom, finansijskom 1 nefinansijskom imovinom, prava i obaveze korisnika
budZetskih sredstava (u daljnjem tekstu: budzetski korisnik), nadleznosti Vlade Kantona Sarajevo (u
daljnjem tekstu: Vlada), Ministarstva finansija Kantona Sarajevo (u daljnjem tekstu: Ministarstvo
finansija) 1 ministra finansija Kantona Sarajevo (u daljnjem tekstu: ministar finansija) u izvrSavanju
BudZeta za tekucu godinu, kazne za neispunjavanje obaveza i druga pitanja u vezi s izvrSavanjem
Budzeta.

II STRUKTURA PRIHODA I PRIMITAKA
RASHODA 11ZDATAKA BUDZETA

Clan 2.
(Sadrzaj budzeta)
(1) Budzet se sastoji od opceg, posebnog dijela, pregleda visegodisnjih kapitalnih ulaganja i budzetske
dokumentacije.

(2) Op¢i dio Budzeta sastoji se od Racuna prihoda i rashoda, Racuna kapitalnih primitaka i izdataka 1
Racuna finansiranja na nivou ukupnog Budzeta.

(3) Posebni dio BudZeta sastoji se od plana rashoda i izdataka budzetskih korisnika iskazanih po
ekonomskoj, funkcionalnoj i klasifikaciji prema izvorima finansiranja.

(4) Pregled viSegodisnjih kapitalnih ulaganja prikazuje ukupnu vrijednost ulaganja po svim izvorima
finansiranja.

(5) Budzetska dokumentacija sastoji se od pripadajucih aneksa i obrazlozenja Budzeta.



Clan 3.
(SadrZaj Racuna prihoda i rashoda, Racuna kapitalnih primitaka i izdataka i
Racuna finansiranja na nivou ukupnog Budzeta)

(1) Racun prihoda i rashoda Budzeta sastoji se od:
1. Prihoda:

- porezi,

- takse,

- naknade,

- kazne,

- ostali javni prihodi,

- transferi i

- donacije.

2. Rashoda:
- pla¢e i naknade troskova zaposlenih,
- doprinosi poslodavca i drugi doprinosi,
- izdaci za material, sitan inventar i usluge,
- teku¢i transferi i drugi teku¢i rashodi,
- kapitalni transferi i
- izdaci za kamate.

(2) Racun kapitalnih primitaka i izdataka BudZeta sastoji se od:

1. Primitaka:
- primici od prodaje nefinansijske imovine

2. Izdataka:
- izdaci za nabavku nefinansijske imovine,
- izdaci po osnovu rekonstrukcije i odrzavanja nefinansijske imovine.

(3) Racun finansiranja sastoji se od:
1.Primitaka:
- primici od finansijske imovine,

- primici od zaduzivanja.

2.1zdataka:
- izdaci za otplatu dugova i
- ostali izdaci po osnovu finansijske imovine.

(4) Tekuca rezerva.



III IZVRSAVANIJE BUDZETA

Clan 4.
(Koristenje sredstava BudZzeta)
(1) Sredstva BudZeta osiguravaju se korisnicima koji su u Posebnom dijelu BudZeta odredeni za
nosioce sredstava na pojedinim pozicijama.

(2) Budzetski korisnici mogu sredstva Budzeta koristiti samo za namjene koje su utvrdene Budzetom
prema dinamici utvrdenoj planom novCanih tokova i tromjeseCnim i mjeseCnim operativnim
planovima.

(3) Budzet se izvrSava na osnovu mjesecnog plana alokacije raspolozivih budzetskih sredstava
budZetskim korisnicima, koji odobrava ministar finansija, na osnovu plana novcanih tokova.

(4) Izuzetno, zbog neuskladenosti priliva sredstava u Budzet prema tromjesecnim i1 mjese¢nim
planovima novéanih tokova, Ministarstvo finansija moze izmijeniti dinamiku doznake sredstava
pojedinim budzetskim korisnicima.

Clan 5.
(Plan nov¢anih tokova)
(1) Ministarstvo finansija nadleZno je za planiranje tromjesecnih 1 mjesecnih planova nov€anih tokova
kojima se predvida priliv i odliv sredstava sa Jedinstvenog racuna Trezora (u daljem tekstu: JRT) 1
koji predstavljaju osnovu za izvrSavanje BudZeta.

(2) Pri izradi planova nov¢anih tokova Ministarstvo finansija koristi informacije iz razli¢itih izvora:
a) krajnje stanje na JRT za prethodni period,
b) predvidanja svih prihoda i primitaka na JRT,
¢) predvidanja svih rashoda i izdataka,
d) predvidanja servisiranja dugova,
e) projekcije inozemne pomoc¢i i pozajmljivanja i
f) kretanja klju¢nih makroekonomskih parametara.

(3) Plan novcanih tokova razmatra i odobrava odbor za likvidnost budzZeta, koji imenuje ministar
finansija.

(4) U skladu sa planom novcanih tokova i raspolozivim novcanim sredstvima vrsi se alokacija
sredstava budZetskim korisnicima, za izmirenje obaveza.

Clan 6.
(Operativni planovi)
(1) Na osnovu alokacije budzetskih sredstava i instrukcije Ministarstva finansija budzetski korisnici
pripremaju i podnose prijedloge operativnih planova Ministarstvu finansija.

(2) Budzetski korisnici su obavezni Ministarstvu finansija dostavljati prijedloge mjesecnih i
tromjesecnih operativnih planova za izvrSenje Budzeta 15 dana prije pocetka tromjesec¢ja uzimajuci
u obzir utvrdenu dinamiku priliva i odliva sredstava, koji predstavljaju okvir za mjesecne
operativne planove koji ¢e obuhvatati rashode za svaki mjesec. Rashodi svakog budzetskog
korisnika ne mogu prelaziti iznose alociranih budzetskih sredstava odobrenih za svaki mjesec ili
drugi vremenski period koji je utvrdilo Ministarstvo finansija.

(3) Ministarstva koja u svom razdjelu sadrze budzetske potrosacke jedinice, duzna su izraditi
prijedloge tromjese¢nih operativnih planova za njih 1 iste dostaviti Ministarstvu finansija.

(4) Tromjesecne operativne planove izvrSavanja Budzeta utvrduje ministar finansija.

(5) Ako budzetski korisnik Ministarstvu finansija ne podnese prijedlog tromjese¢nog operativhog
plana, operativni plan za tog budzetskog korisnika predlaze Ministarstvo finansija.

(6) Ministarstvo finansija obavijestit ¢e budZetske korisnike o odobrenim operativnim planovima.

(7) Ministarstvo finansija ¢e jednom mjese¢no, po zatvaranju perioda, objaviti na svojoj sluzbenoj
stranici raspored vlastitih prihoda, donacija i primljenih transfera budzetskih korisnika.

Clan 7.
(Koristenje odobrenih sredstava)
(1) Budzetski korisnici ne mogu stvarati obaveze iznad iznosa odobrenog operativnog budzeta putem
operativnih planova za tog budzetskog korisnika.

(2) Rashodi i izdaci svakog budzetskog korisnika ne mogu prelaziti iznose alociranih budzetskih
sredstava odobrenih za svaki mjesec ili drugi vremenski period koje je utvrdilo Ministarstvo
finansija, osim uz saglasnost Ministarstva finansija.

(3) Ministar finansija ima pravo rjeSenjem obustaviti od izvrSenja odluku koja je u suprotnosti sa
Zakonom o budzetima u Federaciji Bosne i Hercegovine (“Sluzbene novine Federacije Bosne 1
Hercegovine”, br.102/13, 9/14-Ispravka, 13/14, 8/15, 91/15, 102/15, 104/16, 5/18, 11/19, 99/19 i
25a/22) i ovim zakonom.

(4) Korisnici doznacenih transfera ili zajmova duzni su resornom ministarstvu dostaviti izvjestaj o
namjenskom utrosku sredstava.

(5) U slucaju da korisnici iz stava (4) ovog ¢lana ne dostave izvjestaj o namjenskom utrosku sredstava,
nece imati pravo aplicirati za dodjelu sredstava u narednoj fiskalnoj godini.

(6) U slucaju da korisnici iz stava (4) ovog ¢lana ne dostave izvjestaj o namjenskom utrosku sredstava,
resorna ministarstva 1 drugi budZetski korisnici sa ¢ije pozicije je izvrSena isplata su duzni
Budzetskom inspektoratu dostaviti zahtjev za budzetski nadzor o namjenskom utroSku sredstava.

Clan 8.
(Prijenos neutroSenih sredstava)
Ministarstvo finansija prenosi neutroSena sredstva po pojedinim stavkama rashoda iz mjesecnog
operativnog plana izvrSavanja BudZeta na iste stavke u naredni mjese¢ni operativni plan izvrSavanja
BudzZeta iste budzetske godine.



Clan 9.
(Dinamika izvrSavanja Budzeta)
Budzet se izvrsava po slijedecoj dinamici:

a) servisiranje vanjskog i unutrasnjeg duga Kantona Sarajevo ( u daljnjem tekstu: Kanton),

b) povrati vise ili pogresno uplacéenih javnih prihoda po rjeSenjima Porezne uprave Federacije
Bosne i Hercegovine i drugih organa,

¢) place, doprinosi, porezi i naknade zaposlenima,

d) izdaci za materijal 1 usluge,

e) tekuci transferi,

f) kapitalni transferi 1

g) izdaci za nabavku stalnih sredstava i ostali rashodi 1 izdaci.

Clan 10.
(Sredstva tekuce rezerve)
(1) Sredstva tekuce rezerve planirana u BudZetu koriste se za nepredvidene namjene za koje u Budzetu
nisu planirana sredstva ili za namjene za koje se tokom godine pokaze da za njih nisu planirana
dovoljna sredstva jer ih pri planiranju Budzeta nije bilo moguée predvidjeti.

(2) Sredstva tekuce rezerve iz stava (1) ovog ¢lana mogu iznositi najvise do 3% planiranih prihoda bez
namjenskih prihoda, vlastitih prihoda 1 primitaka Budzeta.

(3) O raspodjeli sredstava tekuce rezerve odlucuje Vlada na prijedlog Ministarstva finansija, a u skladu
s kriterijima za upotrebu sredstava tekuce rezerve, utvrdenih u Odluci o kriterijima za raspodjelu
sredstava iz tekuce rezerve BudzZeta.

(4) Izuzetno od stava (3) ovog Clana, koriStenje sredstava tekuce rezerve do 25.000 KM kvartalno
moze odobriti premijer Kantona.

(5) O koristenju sredstava tekuce rezerve Ministarstvo finansija podnosi Vladi tromjesecno izvjestaj, a
Vlada polugodisnje izvjestava Skupstinu Kantona Sarajevo (u daljem tekstu: Skupstina Kantona).

(6) Korisnik sredstava tekuce rezerve duzan je podnijeti izvjestaj o utrosku sredstava, a neutroseni dio
odobrenih sredstava vratiti u tekucu rezervu.

(7) Odluka o utrosku sredstava tekuce rezerve objavljuje se u “Sluzbenim novinama Kantona
Sarajevo”.

Clan 11.
(Prijenos sredstava)
(1) Ako se tokom godine prosiri nadleznost ili djelokrug budzetskog korisnika ili se osnuje novi
budzetski korisnik Sto zahtjeva povecanje sredstava, sredstva za njegovu djelatnost obezbijedit ¢e
se iz sredstava tekuce rezerve Budzeta, a odobrava ih Vlada.



(2) Ako se u toku godine, na osnovu zakona i drugog propisa umanji djelokrug ili nadleZnost
budzetskog korisnika, $to zahtjeva smanjenje sredstava ili budzetski korisnik prestane postojati,
neutroSena sredstva za njegove troskove, uz odobrenje Vlade, prenose se u tekucu rezervu Budzeta
ili na budzetskog korisnika koji preuzme poslove.

Clan 12.
(Uplata javnih prihoda i platne transakcije)
(1) Svi prikupljeni i naplaceni javni prihodi koji pripadaju BudZetu uplacuju se na depozitni racun za
prikupljanje javnih prihoda Kantona Sarajevo.

(2) Obavljanje platnih transakcija vrsi se preko transakcijskih rac¢una koji su u sastavu JRT.

(3) Potpisnici naloga platnih transakcija putem racuna iz st. (1) i (2) ovog ¢lana mogu biti: premijer
Kantona, ministar finansija, pomoc¢nik ministra finansija za Trezor ili lica iz Ministarstva finansija
koja ovlasti ministar finansija.

Clan 13.
(Prijenos aproprijacija)
(1) Odobrene aproprijacije za fiskalnu godinu mogu se koristiti do 31.januara naredne godine.

(2) Aproprijacije se mogu prenositi u narednu fiskalnu godinu za finansiranje kapitalnih projekata iz
posebnih fondova.

(3) Aproprijacije se mogu prenositi u narednu fiskalnu godinu za finansiranje visegodiSnjih kapitalnih
ulaganja iz usvojenih programa javnih investicija, a koji su iskazani u tabeli pregleda viSegodi$njih
kapitalnih ulaganja. Iste se prenose pod uslovom da se nastavlja realizacija ulaganja koje se
finansira iz BudZeta, a na osnovu zahtjeva budzetskog korisnika koji se dostavlja Ministarstvu
finansija nakon zavrSetka fiskalne godine. Uz zahtjev za prijenos neutroSenih sredstava za
viSegodiSnja kapitalna ulaganja dostavlja se detaljno obrazlozenje implementacije programa
ulaganja, kao 1 razlozi i dokumentacija za eventualno kasnjenje u realizaciji istih.

(4) Na prijedlog Ministarstva finansija, odluku o prijenosu neutroSenih sredstava za viSegodisSnja
kapitalna ulaganja zbirno za sva kapitalna ulaganja donosi Vlada do 15. marta. Na osnovu
navedene odluke, Ministarstvo finansija ¢e putem operativnog budZzeta staviti na raspolaganje
neutroSene iznose sredstava za viSegodisnja kapitalna ulaganja budzetskim korisnicima.

(5) NeutroSena sredstva za viSegodiSnja kapitalna ulaganja mogu se, uz dato obrazloZenje budzetskih
korisnika iz stava (3) ovog Clana, usmjeriti za finansiranje viSegodiSnjih kapitalnih ulaganja u
narednoj fiskalnoj godini.

Clan 14.
(Vlastiti prihodi, donacije, transferi,namjenski prihodi i primici)
(1) Budzetski korisnici mogu koristiti vlastite prihode, donacije i1 transfere prema izvjesStaju
Ministarstva finansija koji im se dostavlja do 15. u mjesecu za prethodni mjesec.

(2) Budzetski korisnici mogu koristiti vlastite prihode, donacije, namjenske prihode, transfere i
primitke na nacin i po postupku utvrdenom zakonima, uredbama i drugim podzakonskim aktima.



(3) Vlastiti prihodi, donacije, transferi, namjenski prihodi i primici koji nisu planirani u Budzetu, a
ostvare se u toku godine ili se ostvare u ve¢em iznosu od plana u Budzetu, na prijedlog budzetskog
korisnika unositi ¢e se i rasporedivati odlukom Vlade 1 postaju sastavni dio Budzeta, a odluka ¢e se
objaviti u “Sluzbenim novinama Kantona Sarajevo” .

(4) Donacije, transferi, namjenski prihodi i primici koji nisu utroseni u 2024. godini razgrani¢avaju se i
po usvajanju godiSnjeg obracuna Budzeta Kantona Sarajevo za 2024. godinu (u daljnjem tekstu:
Budzet za 2024. godinu) odlukom Vlade unose se u Budzet naredne godine.

(5) Nadlezna ministarstva i drugi budzetski korisnici odgovorni su za planiranje, prikupljanje i
uplacivanje vlastitih prihoda u Budzet.

Clan 15.
(Uplata i trosenje)
(1) Vlastiti prihodi, donacije, transferi i namjenski prihodi uplacuju se na depozitni racun Budzeta.

(2) Primici se uplacuju na transakcijski racun Kantona Sarajevo.

(3) Vlastiti prihodi moraju se utrositi do kraja budzetske godine, a neutroseni vlastiti prihodi postaju
javni prihod BudZeta naredne godine.

(4) 1zuzetno od stava (3) ovog c¢lana vlastiti prihodi koje ostvari Univerzitet u Sarajevu i njegove
organizacione jedinice, a neutroSe se u 2025. godini mogu se prenijeti u naredne tri fiskalne
godine, a neutroSeni dio vlastitih prihoda nakon isteka tri fiskalne godine postaju javni prihod
Budzeta, izuzev vlastitih prihoda upla¢enih za sticanje nau¢nog stepena doktorata nauka, prihodi
od naucnoistrazivackog rada fakulteta, prihodi od projekata i1 prihodi od specijalizacija.

Clan 16.
(Povrat sredstava)
(1) Ukoliko se naknadno utvrdi da je isplata iz BudZeta izvrSena nezakonito ili nenamjenski, budzetski
korisnik sa €ije pozicije je placanje izvrSeno duzan je odmah zahtjevati povrat sredstava u Budzet.

(2) Ako se budzetskim nadzorom utvrdi da su sredstva Budzeta koriStena suprotno zakonu, ministar
finansija ¢e donijeti rjeSenje o povratu sredstava na JRT.

(3) Pogresno ili vise uplaceni prihodi na depozitni ra¢un u tekucoj godini vracaju se uplatiocima sa
depozitnog racuna na teret tih prihoda za tekucu godinu, a pogre$no ili viSe uplaceni prihodi na
depozitni racun iz prethodnih godina i pogreSno uplaceni prihodi na transakcijski raun vracaju se
uplatiocima sa transakcijskih ra¢una iz sredstava planiranih u razdjelu Ministarstva finansija, sa
pozicije drugi teku¢i rashodi.

(4) Ministar finansija na osnovu uvjerenja ili rjeSenja nadleznog kontrolnog organa odobrava povrat
vise ili pogresno uplacenih prihoda.

(5) Povrat vise ili pogresno uplac¢enih vlastitih prihoda, neutroSenih u prosloj godini izvrSit ¢e se sa
transakcijskog racuna iz sredstava planiranih u razdjelu Ministarstva finansija, sa pozicije drugi
tekuc¢i rashodi.



(6) Rjesenje o odobravanju povrata vise ili pogresno uplac¢enih prihoda donosi ministar finansija ili lice
koje ovlasti ministar finansija, a na osnovu zahtjeva budZetskog korisnika.

(7) Rjesenje o odobravanju povrata prihoda od naknada koje ostvaruju budZzetski korisnici obavljanjem
svoje osnovne djelatnosti donosi ministar finansija, a na osnovu zahtjeva budzetskog korisnika i
akta budZzetskog korisnika kojim je utvrdeno pravo na povrat uplacene naknade.

Clan 17.
(Preraspodjela sredstava)
(1) Ministarstvo finansija jednom kvartalno mozZe na zahtjev budzetskog korisnika donijeti odluku o
preraspodjeli rashoda i izdataka u okviru budzeta odobrenog za budzetskog korisnika, a najvise do
10% ukupno odobrenih rashoda i izdataka za tog budzetskog korisnika.

(2) Obim i vrstu rashoda 1 izdataka za preraspodjelu sredstava utvrdi¢e ministar finansija.

(3) Uz zahtjev za preraspodjelu odobrenih sredstava, budzetski korisnik mora priloziti odgovarajucu
dokumentaciju na osnovu koje se Ministarstvu finansija daju na uvid razlozi za dodatnim
sredstvima na budzetskoj stavci koja se povecava do kraja godine, odnosno razlozi za smanjenje
odobrenih budzetskih stavki.

(4) Budzetski korisnik koji je u Budzetu u sastavu resornog ministarstva duzan je uz zahtjev za
preraspodjelu Ministarstvu finansija dostaviti pisanu saglasnost tog ministarstva za navedenu
preraspodjelu.

(5) U okviru odobrenog Budzeta, preraspodjela sredstava iznimno je dozvoljena izmedu budzetskih
korisnika o ¢emu odlucuje Vlada na prijedlog Ministarstva finansija.

Clan 18
(Sredstva za place i naknade)

(1) Sredstva za place osiguravaju se budZetskim korisnicima na osnovu zakona 1 propisa kojima su
regulisane plac¢e 1 naknade, a isplata se vr$i do visine sredstava planiranih u BudZzetu za te
namjene.

(2) Osnovica za obracun placa u iznosu 385 KM utvrduje se za budzetske korisnike kojima se place
propisuje Zakonom o plac¢ama 1 naknadama u organima vlasti Kantona Sarajevo (“SluZzbene
novine Kantona Sarajevo®, br. 5/19 1 40/22) ili njegovim evetualnim izmjenama.

(3) Osnovica za obracun placa za ostale budzetske korisnike utvrduju se u skladu sa potpisanim
Kolektivnim ugovorima izmedu Vlade i sindikata, Sporazumima o osnovici za obracun placa
potpisanim izmedu Vlade 1 sindikata 1 drugim vaZe¢im propisima kojima se reguliSu place
budzetskih korisnika Kantona.

(4) Vlada utvrduje bod za obracun place za budzetske korisnike iz st.(2) 1 (3) ovog ¢lana u iznosu
1,00.

(5) Osnovica za obracun pla¢a i bod za obracun placa iz st. (2), (3) i (4) ovog ¢lana primjenjuje se od
01.01.2025.godine.

(6) Budzetski korisnici su duzni pomo¢nim operativnim centrima (POC) 1 Ministarstvu finansija
dostavljati rjeSenja o zasnivanju i prestanku radnog odnosa zaposlenika u roku od osam dana od
dana zasnivanja, odnosno prestanka radnog odnosa, kao i rjeSenja o prekovremenom radu do
kraja tekuc¢eg mjeseca.



(7) Kontrolu platnih razreda i koeficijenata utvrdenih u rjeSenjima iz stava (6) ovog ¢lana vrsit ¢e
Glavni operativni centar (GOC).

(8) Prekovremeni rad zaposlenika moze trajati najvisSe osam sati sedmi¢no, o ¢emu odlucuje
rukovodilac rjeSenjem.

(9) Ukoliko se u roku iz stava (6) ovog ¢lana ne dostavi rjeSenje, Ministarstvo finansija neée vrsiti
obracun place 1 naknade zaposlenom.

(10) Sredstva sa pozicije “Naknade troSkova zaposlenih” doznacavat ¢e se korisnicima u skladu s
vazec¢im propisima.

(11) Naknade za ugovorene usluge za rad u komisijama, grupama, savjetima, timovima i drugo,
planirane na pozicijama teku¢i izdaci izvrSavat ¢e se u skladu s Odlukom o nacinu obrazovanja i
utvrdivanja visine naknade za rad radnih tijela koje obrazuje Vlada Kantona Sarajevo i
rukovodioci kantonalnih organa drzavne sluzbe.

Clan 19.
(IzvrSavanje sredstava budzeta)
Utrosak planiranih bruto placa i naknada troSkova zaposlenih, izdataka za materijal i usluge, transferi
za povrat pogresno ili vise uplacenih prihoda iz prethodnog perioda, izdataka za otplate dugova, kao i
planiranih tekucih transfera i kapitalnih izdataka i kapitalnih transfera, izvrSavat ¢e se u skladu sa
¢lanom 4. ovog zakona.

Clan 20.
(Nabavka roba, radova i usluga)
(1) Budzetski korisnici su duzni da se, u postupku nabavke roba, radova i usluga pridrzavaju Zakona o
javnim nabavkama (“Sluzbeni glasnik Bosne i Hercegovine”, br. 39/14, 59/22 i 50/24), kao i
procedura i postupaka propisanih podzakonskim aktima.

(2) Ministarstvo finansija obustaviée unos obaveza i placanja ukoliko se utvrdi da nije provedena
procedura iz stava (1) ovog ¢lana, za ¢iju zakonitost je odgovoran budZzetski korisnik.

Clan 21.
(Prijenos tekucih transfera)
Sredstva tekucih transfera, izuzev transfera pojedincima, prenosi¢e se u skladu sa odobrenim
operativnim planovima, zavisno od priliva sredstava u Budzet.

Clan 22.
(Sredstva za finansiranje politickih partija, koalicija, nezavisnih kandidata,
parlamentarnih grupa i udruzenja)
(1) Sredstva namijenjena za finansiranje politickih partija, koalicija politickih partija, nezavisnih
kandidata i parlamentarnih grupa u Skupstini Kantona, rasporeduju se tako da se:

a) 30% sredstava dijeli jednako svim politiCkim partijama, odnosno koalicijama politickih stranaka
koje su osvojile mandate,

b) 60% sredstava dijeli prema broju poslanickih, odnosno delegatskih mandata, koje svaka politicka
stranka, koalicija politi¢kih stranaka, odnosno nezavisni kandidat, ima u trenutku dodjele mandata,
a parlamentarnim grupama prema broju poslani¢kih mandata,



¢) 10% od ukupnog iznosa rasporeduje se parlamentarnim grupama srazmjerno broju poslanickih,
odnosno delegatskih mjesta koja pripadaju manje zastupljenom polu.

(2) Sredstva za finansiranje udruZenja izvrSavace se u okviru razdjela ministarstava na osnovu Javnog
poziva, a po kriterijima koji su utvrdeni propisom Vlade, osim ukoliko je ovo pitanje propisano
posebnim zakonom za pojedine oblasti.

(3) Sredstva teku¢ih transfera pojedincima i neprofitnim organizacijama dodjeljivace se pojedinaénim
odlukama, a u skladu s propisom Vlade.

Clan 23.
(Koristenje Sredstava na razdjelu 10. glava 03. Kabinet predsjedavajuc¢eg i zamjenika
predsjedavajuceg Skupstine Kantona Sarajevo)

Sredstva utvrdena na razdjelu 10. glava 03. Budzeta, pozicija: "Tekué¢i transferi neprofitnim
organizacijama", koristit ¢e se po programima koje donosi Vlada.

Clan 24.
(Koristenje sredstava na razdjelu 11. glava 01. Kabinet premijera Kantona Sarajevo)

Sredstva utvrdena na razdjelu 11. glava 01. BudZeta , pozicije: "Transferi vjerskim zajednicama" i
"Transfer Medureligijskom vjecu", koristi¢e se po programima koje donosi Vlada.

Clan 25.
(Koristenje sredstava na razdjelu 12. Ministarstvo pravde i uprave)

Sredstva utvrdena na razdjelu 12. BudZeta, pozicije: "Tekuéi transferi drugim nivoima vlasti
fondovima", "Subvencije javnim preduzec¢ima - JP Televizija Kantona Sarajevo", "Drugi tekuci
rashodi", koristit ¢e se po programima koje donosi Vlada.

Clan 26.
(KoriStenje sredstava na razdjelu 13.Ministarstvo za boracka pitanja)

Sredstva utvrdena na razdjelu 13. Budzeta, pozicije: "Transfer za podsticaj zaposljavanja branilaca i
¢lanova njihovih porodica", "Jednokratne pomoc¢i borackoj populaciji”, "Mjesecni transferi borackoj
populaciji”, "Sredstva za zdravstvenu zastitu boracke populacije", "Troskovi rente 1 uredenja za
boracku populaciju”, "Tekuéi transferi za oCuvanje tekovina OOR 92-95 1 NOR 41-45", "Realizacija
projekata od interesa za boracku populaciju u saradnji sa neprofitnim organizacijama", "Kapitalni
transferi za ocuvanje tekovina OOR 92-95 1 NOR 41-45", "Pomo¢ za rjeSavanje stambenih potreba
boracke populacije", koristit ¢e se po programima koje donosi Vlada.

Clan 27.
(Koristenje sredstava na razdjelu 13. glava 02. Javna ustanova "Memorijalni centar Sarajevo" )

Sredstva utvrdena na razdjelu 13. glava 02. Budzeta , pozicije: "Nabavka zemljiSta za proSirenje
"Memorijalnog centra Sarajevo”, "Nabavka gradevina za Memorijalni centar Sarajevo", "Nabavka
opreme za Memorijalni centar Sarajevo", "Sanacija i rekonstrukcija spomen obiljezja, memorijalnih i
spomenickih kompleksa", koristit ¢e se po programima koje donosi Vlada.

Clan 28.
(Koristenje sredstava na razdjelu 14. Ministarstvo saobracaja)

Sredstva utvrdena na razdjelu 14. Budzeta , pozicije: "Tekuéi transferi drugim nivoima vlasti i
fondovima", "Subvencije javnim preduzecima", "Kapitalni transferi gradu i opéinama", "Kapitalni
transferi neprofitnim organizacijama", "Kapitalni transferi javnim preduze¢ima", "lzdaci za nabavku
stalnih sredstava", koristi¢e se po programima koje donosi Vlada.

Clan 29.
(Koristenje sredstava na razdjelu 14. glava 02. Ministarstvo saobracaja - Direkcija za puteve)

Sredstva utvrdena na razdjelu 14. glava 02. Budzeta , pozicije: "lzgradnja saobracajnica na podrucju
Kantona Sarajevo", "Nabavka opreme za saobrac¢ajnu infrastrukturu" i "Rekonstrukcija , rehabilitacija
1 investiciono odrZavanje puteva i mostova", koristit ¢e se po programima koje donosi Vlada.

Clan 30.
(Koristenje sredstava na razdjelu 17. glava 02. Ministarstvo unutras$njih poslova — Uprava policije)

Sredstva utvrdena na razdjelu 17. glava 02. BudZzeta, pozicije: ,,Nabavka opreme®, ,,Nabavka
specijalne opreme (vojne i policijske) — Uprava policije, ,,Nabavka radarskih sistema*®, koristit ¢e se
po programima koje donosi Vlada.

Clan 31.
(Koristenje sredstava na razdjelu 18. Ministarstvo privrede)

Sredstva utvrdena na razdjelu 18. BudZeta, pozicije: "Pretvaranje nepoljoprivrednog u
poljoprivredno zemljiste", "Podrska projektima neprofitnih organizacija", "lzrada lovno gospodarskih
osnova 1 naknade Steta od divljaci — zakupnine lovista", “Organizacija privrednih 1 sajamskih
manifestacija”’, "Fond podrske privredi zbog posljedica izazvanih korona virusom i elementarnim
nepogodama", "Podsticaji u primarnoj poljoprivrednoj proizvodnji", "Unapredenje zdravstvenog stanja
zivotinja", "Poticaj razvoju male privrede", "Infrastrukturno uredenje i rjeSavanje imovinsko-pravnih
odnosa poduzetnickih zona na podruc¢ju Kantona Sarajevo i sufinansiranje projekata opcinskih
poslovnih inkubatora”, "Zastita vodotoka i inundacionih podrucja”, "Kapitalni projekti iz Sumarstva",
koristit ¢e se po programima koje donosi Vlada.

Clan 32.
(Koristenje sredstava na razdjelu 20. Ministarstvo zdravstva)

Sredstva utvrdena na razdjelu 20. Budzeta, pozicije: "Prevencija, oCuvanje i unapredenje zdravlja
stanovnis$tva Kantona Sarajevo", "lzgradnja, rekonstrukcija i opremanje javnih zdravstvenih ustanova
Kantona Sarajevo", koristi¢e se po programima koje donosi Vlada.

Clan 33.
(Koristenje sredstava na razdjelu 21.Ministarstvo za odgoj i obrazovanje)

Sredstva utvrdena na razdjelu 21. Budzeta , pozicije: "Tekuéi transferi pojedincima", "Tekuéi transferi
neprofitnim organizacijama - predSkolsko i1 osnovno obrazovanje", "Tekuéi transferi neprofitnim
organizacijama - srednje obrazovanje", "Tekuéi transferi neprofitnim organizacijama - pomocne

usluge u obrazovanju", "Nabavka stalnih sredstava u obliku prava" koristit ¢e se po programima koje
donosi Vlada.

Clan 34.
(Koristenje sredstava na razdjelu 22. Ministarstvo kulture i sporta)

Sredstva utvrdena na razdjelu 22. Budzeta , pozicije: "Teku¢i transferi pojedincima iz oblasti sporta",
"Teku¢i transferi pojedincima iz oblasti kulture", "Teku¢i transferi gradu i op¢inama‘“, "Tekuci
transferi neprofitnim organizacijama iz oblasti sporta i inkluzija", "Tekuéi transferi neprofitnim
organizacijama iz oblasti kulture i 1 inkluzija", "Kapitalni transferi gradu i opéinama iz oblasti sporta",
"Kapitalni transferi gradu i opc¢inama iz oblasti kulture", "Kapitalni transferi neprofitnim
organizacijama iz oblasti kulture", koristi¢e se po programima koje donosi Vlada.

(2) Izuzetno od stava (1) ovog ¢lana Mistarstvo kulture i sporta ¢e za sredstva sa pozicija:

a) "Temeljna udruzenja naroda BiH od posebnog znacaja za Kanton Sarajevo* zakljucice se ugovori o
grant sredstvima za Bosnjacku zajednicu kulture "Preporod", Hrvatsko kulturno drustvo "Napredak”,
Srpsko prosvjetno i kulturno drustvo "Prosvjeta", Jevrejsko kulturno-prosvjetno i humanitarno drustvo
"La Benevolencija", Vije¢e kongresa bosnjackih intelektualaca (VKBI), Hrvatsko narodno vije¢e BiH
(HNV) 1 Srpsko gradansko vije¢e Pokret za ravnopravnost u BiH (SGV)".

b) “JU ustanove kulture-Historijski muzej BiH, Umjetnicka galerija BiH, Muzej knjizevnosti i
pozoriSne umejtnosti BiH, Biblioteka za slijepa i slabovidna lica BiH, Kinoteka BiH®, zakljuci¢e se
ugovori u skladu sa Zakonom o privremenom preuzimanju sufinansiranja institucija kulture i

obrazovanja ¢iji je osniva¢ BiH (Sluzbene novine Kantona Sarajevo broj: 17/24).

Clan 35.
(Koristenje sredstava na razdjelu 23. Ministarstvo za rad , socijalnu politiku ,
raseljena lica i izbjeglice)

Sredstva utvrdena na razdjelu 23. BudZeta , pozicije: "ZaStita porodice sa djecom", "Zastita civilnih
zrtava rata", "Socijalna zastita", "Raseljena lica i izbjeglice", "Sufinansiranje materijalnih troskova i
podrska radu KJU "Gerentoloski centar", "Teku¢i transferi: UdruZenju slijepih Kantona Sarajevo,
Udruzenju distrofi¢ara Kantona Sarajevo, Udruzenju oboljelih od multiple skleroze Kantona Sarajevo,
UdruZenju paraplegicara , kvadriplegicara 1 djeije paralize Kantona Sarajevo, Udruzenju gluhih
Kantona Sarajevo, Udruzenju oboljelih od poliomyelitisa , povrede mozga i kicmene mozdine Kantona
Sarajevo, UdruZenju osoba sa cerebralnom paralizom Kantona Sarajevo, UdruZenju za podrsku
osobama sa intelektualnim teSko¢ama Kantona Sarajevo "Oaza", Udruzenju invalida rada Kantona
Sarajevo", "Sufinansiranje rada javnih kuhinja", "Socijalni projekti", "Izrada strategije demografskog
razvoja", "Sistemska saradnja sa dijasporom", "Nabavka gradevina", koristi¢e se po programima koje
donosi Vlada.

Clan 36.
(Koristenje sredstava na razdjelu 33. Ministarstvo komunalne privrede , infrastrukture , prostornog
uredenja, gradenja i1 zaStite okolisa)

Sredstva utvrdena na razdjelu 33. BudZeta, pozicije: "OpSte mjere zastite okolisa", "PodrSka organima
uprave 1 neprofitnim organizacijama iz oblasti komunalne djelatnosti i zastite okolisa", "Finansiranje
troSkova iz segmenta zajednicke i individualne komunalne potrosnje", "Energijska efikasnost i zastita
okolisa", "Stambeni razvoj", "lzgradnja i rekonstrukcija komunalnih objekata i infrastrukture kojim
upravljaju KJKP-a", koristi¢e se po programima koje donosi Vlada.

Clan 37.
(Koristenje sredstava na razdjelu 35. Ministarstvo za nauku, visoko obrazovanje i mlade Kantona
Sarajevo)

Sredstva utvrdena na razdjelu 35. Budzeta, pozicije: ,,Teku¢i transferi Gradu i op¢inama®, ,,Tekuci
transferi pojedincima®, ,,Teku¢i tranferi neprofitnim organizacijama i inkluzija — visoko obrazovanje®,
»leku¢i tranferi neprofitnim organizacijama — nauka®, ,Kapitalni tranferi Gradu i1 op¢inama®,
»lzgradnja kampa ,,Mar§ mira““, ,Izgradnja Akademije scenskih umjetnosti“, ,,Nabavka opreme®,
»Nabavka stalnih sredstava u obliku prava*“ i1 ,,Rekonstrukcija i investiciono odrzavanje®, koristice se
po programima koje donosi Vlada.

Clan 38.
(Program utroska sredstava)
(1) Budzetski korisnici obavezno predlazu Vladi programe utroska sredstava iz ¢l. 23., 24., 25., 26.,
27.,28.,29.,30.,31.,32.,33., 34, 35, 36. 1 37. ovog zakona.

(2) Bitni elementi programa su: naziv programa, svrha programa, kriteriji za raspodjelu sredstava,
visina sredstava, izvori sredstava, kategorija korisnika sredstava te nacin i rokove izvjeStavanja.

(3) Budzetski korisnici obavezno ukljucuju nacela rodno odgovornog budzeta u programe utroska i
izvjestaje o utroSenim sredstvima Budzeta iz ¢l. 23., 24., 25., 26., 31., 32., 33., 34., 35., 36. 1
37.ovog zakona.

(4) Budzetski korisnici kod kojih su planirani tekuci transferi duzni su obavezati krajnje korisnike
tekucih transfera da ukljuce rodni aspekt prilikom rasporeda sredstava tekucih transfera, kao 1
prilikom izvjeStavanja o namjenskom utrosku sredstava.

(5) Izvjestaj o dodjeljenim sredstvima sa listom korisnika kojima su sredstva dodjeljena, budzetski
korisnici su duzni objaviti na svojoj web stranici.

Clan 39.
(Upravljanje sredstvima u okviru programa o utrosku sredstava)
Resorna ministarstva osiguravaju transparentnost i efikasnost upravljanja budzetskim sredstvima u
svojim programima utroSka sredstava iz ¢l. 23., 24., 25., 26., 27., 28., 29., 30., 31., 32., 33., 34.,35., 36.
137. ovog zakona.

Clan 40.
(Racunovodstvo)
(1) Svi budZzetski korisnici duzni su voditi evidenciju pomo¢nih knjiga 1 to: ulaznih faktura, izlaznih
faktura, blagajne, stalnih sredstava, kredita, pla¢a, sitnog inventara, dnevnih i knjigu potrazivanja.

(2) Budzetski korisnici koji se prijavljuju kao PDV obveznici obavezni su voditi posebne evidencije
pomoc¢nih knjiga za ulazne i izlazne fakture, u kojima je prikazan ulazni i izlazni PDV.

Clan 41.
(Primjena propisa, priznavanje prihoda i primitaka i rashoda i izdataka)
(1) Ministarstva 1 drugi budZetski korisnici su obavezni primjenjivati budzetsko racunovodstvo i
Racunovodstvene politike za budZetske korisnike i Trezor Kantona.

(2) Prihodi 1 primici priznaju se samo u onom periodu kada su mjerljivi i raspolozivi, odnosno kada su
uplaceni na JRT.

(3) Rashodi i izdaci priznaju se u onom periodu kada je obaveza nastala.

IV ZADUZIVANIE I UPRAVLJANJE DUGOM,
FINANSIJSKOM I NEFINANSIJISKOM IMOVINOM

Clan 42.
(Zaduzivanje i upravljanje dugom)
(1) Kanton moze stvoriti obaveze po osnovu zaduZivanja u skladu sa Zakonom o budZetima u
Federaciji Bosne i Hercegovine (“Sluzbene novine Federacije Bosne i Hercegovine”, br.102/13, 9/14-
Ispravka, 13/14, 8/15, 91/15, 102/15, 104/16, 5/18, 11/19, 99/19 i 25a/22) 1 Zakonom o dugu,
zaduzivanju i garancijama u Federaciji Bosne i Hercegovine (“Sluzbene novine Federacije Bosne i
Hercegovine”, br. 86/07, 24/09, 44/10 1 30/16) i njegovim eventualnim izmjenama.

(2)Sve obaveze koje ¢ine dug Kantona imaju jednak status 1 prioritetna su obaveza Kantona za
placanje.

(3)Zaduzivanje se moze provesti na inostranom i /ili domaéem trziStu novca i kapitala.
(4) Za upravljanje dugom Kantona nadlezno je Ministarstvo finansija.

(5) U 2025. godini Kanton ¢e se dugorocno zaduziti na domaéem finansijskom trzistu u visini do
44.000.000 KM, a kod ino kreditora u visini do 191.084.591 KM.

(6) U 2025. godini planirano je refinansiranje postojeceg duga Kantona u iznosu do 97.791.500 KM.
(7) Obaveze iz osnova tekucih otplata duga iznose 66.920.648 KM (glavnica).

Clan 43.
(Upravljanje imovinom)
(1) Budzetski korisnik koji stekne nekretninu, obavezan je u roku od 30 dana od dana sticanja podnijeti
zahtjev s potrebnom dokumentacijom PravobranilaStvu Kantona Sarajevo (u daljnjem tekstu:
Pravobranilastvo) radi podnoSenja prijedloga za upis nekretnine u zemljiSne knjige.

(2) PravobranilaStvo ¢e sastaviti zemljiSnoknjizni prijedlog 1 isti podnijeti nadleznom sudu radi upisa
nekretnine u zemljiSne knjige.

(3) Budzetski korisnik je duzan u roku 30 dana od dana dobivanja dokaza o upisu u zemlji$ne knjige
svojim operativnim jedinicama dostaviti isti radi evidentiranja u Glavnoj knjizi Trezora.

Clan 44.
(Upis i evidentiranje nekretnina u Glavnu knjigu trezora)
(1) Kada budzetski korisnik sti¢e nekretninu bez naknade, PravobranilaS$tvo podnosi zemljiSnoknjizni
prijedlog za upis nekretnine po prethodno dobijenoj saglasnosti od Vlade.

(2) Budzetski korisnik je duzan u roku 30 dana od dana dobivanja dokaza o upisu u zemljisne knjige
nekretnine iz stava (1) ovog ¢lana svojim operativnim jedinicama dostaviti isti radi evidentiranja u
Glavnoj knjizi Trezora.

Clan 45.
(Vodenje evidencije o imovini)
(1) Kada se sredstva Budzeta koriste za sanaciju, dokapitalizaciju ili kao udio u sredstvima pravnog
lica, Kanton postaje vlasnikom u tim pravnim licima srazmjerno uloZzenim sredstvima.

(2) Imovinu iz vlasni$tva Kantona iz stava (1) ovog ¢lana upisuje njen korisnik u svojoj evidenciji, a
pravna lica upisuju Kanton kao vlasnika srazmjernog dijela kapitala.

(3) Evidenciju o imovini i vlasni¢kim udjelima iz st. (1) 1 (2) ovog ¢lana vode korisnici i Ministarstvo
komunalne privrede, infrastrukture, prostornog uredenja, gradenja i zastite okolisa preko Uprave za
geodetske 1 imovinsko-pravne poslove, a nalog s adekvatnom dokumentacijom, dostavljaju
operativnoj jedinici radi finansijske evidencije imovine u Glavnoj knjizi Trezora.

V FINANSIISKO IZVIESTAVANIJE
Clan 46.
(Podnosenje periodi¢nih konsolidovanih izvjestaja)

Ministarstvo finansija duzno je podnositi Vladi na razmatranje periodi¢ne konsolidovane finansijske

izvjestaje za budzet Kantona, op¢ina i Grada Sarajeva (u daljem tekstu: Grad) u roku 40 dana po isteku

obracunskog perioda, a za period od 1. januara do 31. decembra prethodne godine do 25. aprila tekuce
godine.
Clan 47.
(Podnosenje periodi¢nih izvjestaja o izvrSavanju Budzeta)

(1) Budzetski korisnici duzni su dostaviti periodicne izvjestaje za periode: od 1. januara do 31. marta,
od 1. januara do 30. juna i od 1. januara do 30. septembra Ministarstvu finansija u roku 20 dana po
isteku obracunskog perioda, a za period od 1. januara do 31. decembra prethodne godine do 28.
februara tekuée godine, sa obrazlozenjem koje se odnosi na programske rezultate izvrSavanja
BudZeta i godiS$nji obrac¢un svog finansijskog plana za prethodnu godinu.

(2) Ministarstvo finansija duzno je podnositi Vladi na razmatranje periodicne izvjeStaje o izvrSavanju
BudZeta za periode iz stava (1) ovog ¢lana u roku 40 dana po isteku obra¢unskog perioda, a za
period od 1. januara do 31. decembra prethodne godine do 25. aprila tekuc¢e godine.

Clan 48.
(Podnosenje periodicnih izvjestaja opéina, Grada i vanbudzetskih fondova)
(1) Op¢inske i Sluzba za finansije Grada duzne su dostaviti periodi¢ne izvjeStaje Ministarstvu finansija
u roku 20 dana po isteku obracunskog perioda, a za period od 1. januara do 31. decembra
prethodne godine do 5. marta tekuce godine.

(2) Periodi¢ne izvjestaje o izvrSenju finansijskih planova vanbudzetski fondovi dostavljaju resornim

ministarstvima i Ministarstvu finansija u roku 20 dana po isteku obracunskog perioda, a za period
od 1. januara do 31. decembra prethodne godine do 5. marta tekuée godine.

(3) Ministarstvo finansija periodi¢ne izvjesStaje o izvrSenju budzeta Kantona, op¢ina i Grada dostavlja
Federalnom ministarstvu finansija u roku 30 dana po isteku obracunskog perioda, a za period od 1.
januara do 31. decembra prethodne godine do 15. marta tekuce godine.

Clan 49.
(Godisnji obracun)
(1) Budzetski korisnici 1 vanbudzetski fondovi obavezni su izraditi godiSnji obracun za prethodnu
godinu 1 potpisan i ovjeren od strane certificiranog rac¢unovode i rukovodioca budzetskog korisnika
predati Finansijsko-informatickoj agenciji Federacije Bosne i Hercegovine (u daljem tekstu: FIA).

(2) Budzetski korisnici i vanbudZzetski fondovi obavezni su jedan primjerak godi$njeg obracuna za
prethodnu godinu, ovjerenog od strane FIA-e, dostaviti Ministarstvu finansija i nadleznim
institucijama u skladu sa zakonom i drugim propisima, najkasnije do kraja februara tekuce godine.

(3) U slucaju da budzetski korisnik zavr$ni godi$nji obratun ne podnese pravovremeno, ministar
finansija ima pravo privremeno obustaviti odobrenje rashoda sve dok se ne izvrs$i prijem godiSnjeg
obracuna.

Clan 50.
(Godisnji izvjestaj)
(1) Opéinske 1 Gradska sluzba za finansije duzne su dostaviti raunovodstvene godiSnje izvjeStaje
Ministarstvu finansija do 5. marta tekuée godine za prethodnu godinu.

(2) Vanbudzetski fondovi dostavljaju svoje godiSnje izvjesStaje resornim ministarstvima i Ministarstvu
finansija do 5. marta tekuce godine za prethodnu godinu.

Clan 51.
(Dostavljanje godisnjih izvjestaja Federalnom ministarstvu finansija)
Ministarstvo finansija dostavlja godiSnje izvjeStaje za budzete opcina i Grada, godisSnji izvjestaj za
budzet Kantona Federalnom ministarstvu finansija do 31. marta tekuce godine za prethodnu godinu.

Clan 52.
(Dostavljanje izvjestaja Vladi i Skupstini Kantona)
(1) Ministarstvo finansija duzno je pravovremeno dostaviti Vladi izvjestaj o izvrSavanju budzeta za
prethodnu godinu koji Vlada podnosi na usvajanje Skupstini Kantona u roku Sest mjeseci od
zavrsetka fiskalne godine.

(2) Izvjestaj o izvrSavanju Budzeta izraduje se u skladu sa Zakonom o budZetima u Federaciji Bosne i
Hercegovine (“Sluzbene novine Federacije Bosne i Hercegovine”, br.102/13, 9/14-Ispravka, 13/14,
8/15,91/15, 102/15, 104/16, 5/18,11/19, 99/19 1 25a/22) i njegovim eventualnim izmjenama.

Clan 53.
(Izvjestaji o utrosku kreditnih i grant sredstava razvojno — investicionih projekata)

(1) Resorna ministarstva koja su nadlezna za implementaciju razvojno-investicionih projekata
finansiranih iz kredita, grantova, sufinansiranjem iz BudZeta, vlastitim uceS¢em i drugih izvora,
duzna su kvartalno dostavljati izvjesStaje Ministarstvu finansija o utrosku sredstava obuhvacenih
planom za 2025. godinu, po projektima i periodima.

16



(2) Resorna ministarstva duzna su po zahtjevu Ministarstva finansija dostaviti dokumentaciju o
namjenskom koriStenju kreditnih sredstava.

(3) Po zavrsetku projekta resorna ministarstva obavezna su Vladi podnijeti zavr$ni izvjestaj o projektu
prema Instrukciji za propisivanje metodologije za podnoSenje zavrSnog izvjesStaja o zavrSetku
projekta (“Sluzbene novine Kantona Sarajevo”, broj: 14/13).

Clan 54.
(Razmatranje izvjestaja o poslovanju vanbudzetskih korisnika)
Vlada, na prijedlog resornog ministarstva, dva puta godiSnje razmatra izvjeStaje o poslovanju
vanbudzetskih korisnika.

VI BUDZETSKI NADZOR, KONTROLA 1 REVIZIJA BUDZETA

Clan 55.
(Budzetski nadzor, interna kontrola 1 revizija BudZeta)

(1) Nadzor zakonitosti, pravovremenosti i namjenskog koriStenja sredstava iz Budzeta vrSi budzetska
inspekcija na nacin utvrden Zakonom o budZetima u Federacije Bosne 1 Hercegovine (“Sluzbene
novine Federacije Bosne i Hercegovine”, br.102/13, 9/14-Ispravka, 13/14, 8/15, 91/15, 102/15,
104/16, 5/18, 11/19, 99/19 1 25a/22) i Uredbom o budzetskom nadzoru u Federaciji Bosne i
Hercegovine (“Sluzbene novine Federacije Bosne i Hercegovine” broj 34/14).

(2) BudZzetski korisnici su obavezni urediti sistem interne kontrole u skladu s medunarodnim
standardima interne kontrole i organizovati internu reviziju u skladu sa Zakonom o internoj reviziji
u javnom sektoru u Federaciji Bosne i Hercegovine (“Sluzbene novine Federacije Bosne i
Hercegovine”, br. 47/08 1 101/16).

(3) Reviziju BudzZeta vrsi Ured za reviziju institucija u Federaciji Bosne i Hercegovine u skladu sa
zakonom.

VII TRANSPARENTNOST I JAVNOST BUDZETA

Clan 56.
(Transparentnost 1 javnost)
U cilju obavjestavanja javnosti o upravljanju javnim prihodima, periodi¢ni i godis$nji izvjeStaji o
izvrSavanju Budzeta objavljivat ¢e se na sluzbenoj stranici Ministarstva finansija u roku od deset dana
od dana njihovog podnoSenja.

VIII KAZNENE ODREDBE

Clan 57.

(Kazne)
Novcanom kaznom bit ¢e kaznjeno za prekrSaj odgovorno lice budzetskog korisnika, odgovorno lice
vanbudZetskog fonda, nosilac izvr$ne vlasti Kantona, Grada ili opéine, nadlezan za budzet ili drugo
odgovorno lice, u skladu sa kaznenim odredbama Zakona o budzetima u Federaciji Bosne 1
Hercegovine (“Sluzbene novine Federacije Bosne 1 Hercegovine”, br.102/13, 9/14-Ispravka, 13/14,
8/15,91/15, 102/15, 104/16, 5/18, 11/19, 99/19 1 25a/22).

IX PRELAZNE I ZAVRSNE ODREDBE
Clan 58
(Donosenje provedbenih akata)
Ovlascuje se ministar finansija, da uz saglasnost Vlade, o provedbi ovog zakona donosi pravilnike,
uputstva, naredbe i druge akte.
Clan 59.
(Primjena Zakona)
(1) Na pitanja koja nisu regulisana ovim zakonom, primjenjivat ¢e se Zakon o budzetima u Federaciji
Bosne 1 Hercegovine (“Sluzbene novine Federacije Bosne 1 Hercegovine”, br.102/13, 9/14-
Ispravka, 13/14, 8/15, 91/15, 102/15, 104/16, 5/18, 11/19, 99/19 i 25a/22).

(2) U slucaju da drugi zakoni i propisi sadrze odredbe o nacinu izvrSavanja budzeta i pravima i
obavezama korisnika budZetskih sredstava koje su u suprotnosti sa ovim zakonom, primjenjivace
se odredbe ovog zakona.

Clan 60.
(Stupanje na snagu)
Ovaj zakon stupa na snagu narednog dana od dana objavljivanja u “Sluzbenim novinama Kantona
Sarajevo”, a primjenjivace se od 01. januara 2025. godine.

PREDSJEDAVAJUCI
SKUPSTINE KANTONA SARAJEVO

Elvedin Okeri¢
Broj: 01-02- /24

Sarajevo, /24.godine

